
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা



চিত্রাঙ্গদা





    কাল সন্ধ্যাবেলা,

সরসীর তৃণপুঞ্জ তীরে, পেতেছিনু

পুষ্পশয্যা, বসন্তের ঝরা ফুল দিয়ে।

শ্রান্ত কলেবরে, শুয়েছিনু আপনার

মনে, বাম বাহুপরে রাখিয়া অলস

শির; ভাবিতেছিলাম দিবসের কথা,

শুনেছিনু যেই স্তুতি অর্জ্জুনের মুখে

স্মরিতেছিলাম তা'র প্রতি ক্ষুদ্র কথা

একাকিনী শুয়ে শুয়ে; পূর্ণ দিবসের

সঞ্চিত অমৃত হ’তে বিন্দু বিন্দু ল'য়ে

করিতেছিলাম পান; ভুলিতেছিলাম

পূর্ব ইতিহাস, গতজন্মকথাসম;

যেন আমি রাজকন্যা নহি; যেন মাের

নাই পূর্ব্বপর; যেন আমি ধরাতলে

একদিনে উঠেছি ফুটিয়া, অরণ্যের

পিতৃমাতৃহীন ফুল; একটি প্রভাত

শুধু পরমায়ু, তারি মাঝে শুনে নিতে

হবে—ভ্রমর গুঞ্জনগীতি, বনান্তের

আনন্দমর্ম্মর; তার পরে নীলাম্বর

হ’তে নামাইয়া আঁখি, নুমাইয়া গ্রীবা,

বায়ুস্পর্শভরে টুটিয়া লুটিয়া যাব

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

